
МЕНО, МЕНО ЄДНОГО РОДИТЕЛЯ/ДРУГОГО ЗАКОНСКОГО ЗАСТУПНЇКА, ПРЕЗВИСКО ШКОЛЯРА

ОСНОВНА ШКОЛА      _______________________________________________________________

ОПШТИНА                     _______________________________________________________________

____________________________________                 
ПОДПИС ДЕЖУРНОГО НАСТАВНЇКА                  

ИДЕНТИФИКАЦИЙНЕ ЧИСЛО ШКОЛЯРА

Резултати мож опатриц на порталу Моја средња школа: https://mojasrednjaskola.gov.rs. з уношеньом єдинственого 
идентификацийного числа школяра (дзешеццифрова шифра школяра). За преберанє скенираного тесту у пдф формату, 
у часци дзе доступни резултати закончуюцого испиту, нєобходне унєсц єдинствену шифру тесту.

Єдинствена шифра тесту:

Кед родитель / други законски заступнїк ма налог на порталу Мој есДневник або ма налог на Порталу за 
електронску идентификацију eID.gov.rs зоз хторим приступа на портал Мој есДневник, теди, окрем увиду до 
резултатох закончуюцого испиту, на порталу Моја средња школа може вихасновац и даєдну зоз шлїдуюцих 
електронских услугох: подношенє пригварки на резултати закончуюцого испиту, подношенє електронскей лїстини 
жаданьох и подношенє електронскей прияви за упис до стреднєй школи.

Република Сербия
МИНИСТЕРСТВО ПРОСВИТИ

 ЗАВОД ЗА ВРЕДНОВАНЄ КВАЛИТЕТУ 
ОБРАЗОВАНЯ И ВОСПИТАНЯ

ЗАКОНЧУЮЦИ ИСПИТ НА КОНЦУ ОСНОВНОГО ОБРАЗОВАНЯ И ВОСПИТАНЯ

ТЕСТ

РУСКИ ЯЗИК И КНЇЖОВНОСЦ

ПРИКЛАДНЇК ЗА ШКОЛЯРА

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

УПУТСТВО ЗА РОБОТУ

• Тест ма 20 задатки, хтори треба ришиц за 120 минути.
• Пиш читко, з кирилскима буквами, водзаци рахунку же би твойо одвити були розумлїви, алє и ґраматично и 
правописно исправни.
• Кед ришуєш задатки у хторих ше од це обчекує же биш дацо дописал, вше хаснуй полни назви; скраценя нє 
дошлєбодзени (напр. треба писац меновнїк, а нє мен., або локатив, а нє лок. и подобне).
• Пополнї тест з белавим хемийним клайбасом (у роботи можеш хасновац ґрафитни клайбас и ґумку).
• Одвит хтори написани лєм з ґрафитним, чарним хемийним або „пиш-сцерай“ клайбасом нє будзе 
припознати.
• У задаткох з понукнутима одвитами нє буду припознати преправяни одвити.
• У задаткох з понукнутима одвитами, у хторих лєм єден одвит точни, доставаш 0 боди кед коло точного 
одвиту означиш и даєден нєточни.
• Обрац увагу же ше задатки розликую по способе на яки маш дац одвит.

• Нє уписуй нїч на QR коди ( ) хтори ше находза на каждим боку тесту.

У даєдних задаткох вибереш точни одвит так же офарбиш одвитуюци крущок. У задаткох дзе єст вецей точни 
одвити треба офарбиц вецей крущки. Водз рахунку же крущок муши буц офарбени, бо ци лєм так одвит будзе 
припознати.

• Кед закончиш скорей, придай тест и поцихи видз.

Жичиме ци вельо успиху на испиту!

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

ЗАКОНЧУЮЦИ ИСПИТ НА КОНЦУ ОСНОВНОГО ОБРАЗОВАНЯ И ВОСПИТАНЯ
ТЕСТ

РУСКИ ЯЗИК И КНЇЖОВНОСЦ

ИНТЕРНО

1. Офарб крущок опрез уметнїцкого тексту.

Тополя то лїсцопадна древенаста рошлїна зоз фамелиї вербох (Salicaceae). Топольово лєси рошню коло 
побрежйох рикох и познати су по швидким росту.

У лєшику, при валалє єст красни тополї,
а кед на нїх я попатрим шерцо ме заболї.
Бо под тима тополями дзивче я любовал,
вирносц свою и серденько єй сом подаровал.

Коло 350 древка, точнєйше тополї, тих дньох посадзени у лєшику у Руским Керестуре, понеже древка 
хтори на истим месце посадзени пред трома роками, препадли. Як потолковал секретар Месней заєднїци 
Михайло Пашо, акция полєшованя кулскей општини тирва уж треци рок, алє ше тераз у шицких 
општинских местох политику садзеня древкох пременї.

2. Офарб крущок дзе шицки слова точно написани зоз руску кирилку.

Петро Шухајда, Марко Маркович, Дјура Кишјухас

Хорватска, Маджарска, Њемецка

Дюрдьов, Беоґрад, Зренянин

3. Тото виреченє треба же би було правописно и ґраматично точно написане. Вибер єдну спомедзи понукнутих 
вариянтох так же офарбиш крущок опрез точного одвиту.

Марча ____________, чи ше пойдзе бавиц.

го питала

ше му питала

опитала го

ше му питац

4. Опать задати приклад и зоз фарбеньом крущка означ точни одвит.

Акцент (наглашка) у слове баяко на:

першим складу предостатнїм складу остатнїм складу

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

5. Зоз фарбеньом крущка одредз хторе слово треба похасновац за задати вираз.

Тот цо припада людзом.

люцки людски людзски

6. Обрац увагу на визначене слово натаргац у шлїдуюцих виреченьох.

Зоз бешеду натаргала дижджу.
Вчера зоз бачиком натаргала зваду.

Слово натаргац у обидвох виреченьох похасноване:

Офарб крущок опрез точного одвиту.

у правим значеню у пренєшеним значеню

7. Пречитай виривок зоз Автобиоґрафиї Бранислава Нушича и зоз фарбеньом крущка одредз на хтору форму 
висловйованя ше одноши текст.

У нашей ґимназиї бул єден ґлобус, хтори роками стал на орманє у директоровей кондзелариї, алє тот ґлобус 
випатрал так бидно и дотрепано же була жалосц єдна и попатриц на ньго. Осовина ше му так викривела, же ше, 
при експерименту, вше обрацал даяк иншак, а нє так як цо професор тврдзел же ше Жем обраца. Сиверну 
Америку закривал єден вельки шплях од тинти, та ми були прешвечени же праве там Чарне морйо, а там дзе була 
Африка, там була єдна велька дзира.

монолоґ

диялоґ

описованє

приповеданє

8. Зоз фарбеньом крущка одредз стилску фиґуру:

Гори гуторя: «Нас
витор веє
и людске шерцо
раз скаменєє».

Похаснована стилска фиґура у тих стихох:

епитет

контраст

персонификация

метафора

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

9. Зоз хтору кнїжку почала наша уметнїцка кнїжовносц 1904. року?

Офарб крущок опрез точного одвиту.

„Ґраматика бачваньско-рускей бешеди“

„Тисяч радосци“

„Правопис руского язика“

„З мойого валала“

10. На основи датих информацийох напиш кратку вистку. У писаню похаснуй шицки информациї.

а) марец
б) Медзиокружне змаганє з руского язика
в) годзини руского язика
г) школяре зоз порядней и виборней настави
ґ) укажу кельо научели
д) Коцур

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

11. Одредз чи слово написане точно, чи нєточно, так же офарбищ крущок у одвитуюцей колони.

кратки

Точне Нєточне

12. Зоз фарбеньом крущка, препознай файту зависного виреченя.

Нєшка пошол на танєц, гоч вонка падал диждж.

Тото виреченє по файти:

зависно пошлїдкове

зависно причинове

зависно допустове

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

13. Визначеному  слову одредз припадок и значенє, т.є. службу.

Валал мирно спал под першим шнїгом.

Офарб крущок опрез точного одвиту.

вокатив, доволованє

локатив, место

акузатив, обєкт

номинатив, субєкт

14. Пречитай дати текст и обрац увагу на значенє визначенoго слова.

Почала ше розвивац социялна инклузия. На єден способ ше и дружтво уж почало стабилизовац, а то велька 
мотивация родичом же би вони з дзецми вишли зоз изолациї.

Офарб крущок опрез точного толкованя. 

Слово изолация значи:

видвойованє вишмейованє вимсценє 

15. Пречитай виривок зоз шлїдуюцей писнї у прози и зоз фарбеньом крущка одредз на хтору рочну часц ше виривок 
одноши.

Од шнїгу нєшка били верхи горох.
Витор моцни вицагнул шиви хмари, гнал их, гнал, бил... И прето вони плакали.
А слизи ше їх змарзнули и падали як шнїг, на рику, на поля, на лєси, бреги, гори.
А медзи людзми було цепло. Медзи нїма була нєдзеля и любов.
Прето ше шнїг розпущовал, а вода зляла до потокох и пошла до рикох.
Лєм на горох, дзе нєт людзох, остали змарзнути слизи.

(Силвестер Саламон: Од шнїгу нєшка били верхи горох)

Виривок ше одноши на:

яр

лєто

єшень

жиму

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

16. Кед твердзенє точне, офарб крущок у колони ГЕЙ, а кед твердзенє нєточне, офарб крущок у колони НЄ.

Сонет то писня шлєбодней форми.

Сонет то форма писнї хтора ма 4 строфи и то два катрени и два терцини.

Сонет то епска писня виводзена у провадзеню народного инструменту.

Гавриїл Надь написал сонет Шерцу.

ГЕЙ НЄ

17. Пречитай шлїдуюци текст о датим виданю Читанки и одвитуй на питанє так же офарбиш одвитуюци крущок. 

Кельо боки ма тота кнїжка?

CIP - Каталогизација у публикацији
Библиотеке Матице српске, Нови Сад

37.016:821-82(075.2)

ЧИТАНКА : за осму класу основней школи / (пририхтали) Яков Кишюгас, Андреа Медєши. - 1. вид. - Београд : 
Завод за уџбенике, 2022 (Београд : Planeta print) - 162 стр. : илустр. : 29 цм
Тираж 200.
ISBN 978-86-17-20798-2
1. Кишюгас, Яков, 1948- (уредник)
COBISS.SR-ID 77897225

1

29

162

200

2022

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

18. У словох ше окончую даєдни з гласових пременкох. На линию напиш хтора гласова пременка окончена у датим 
прикладу.

Огень-огня

Гласова пременка ______________________________________

19. У виреченю визначене слово. Тото слово спада до одредзеней файти словох.

Валалски хотар спал под першим мегким шнїгом.

Визначене слово то:

Офарб крущок опрез точного одвиту.

меновнїк

заменовнїк

дїєслово

прикметнїк

числовнїк

20. Пречитай виривок зоз писнї Преходза ми ровно думки Гавриїла Надя и одвитуй на питанє.

Преходза ми ровно думки по вселени.
Рошнє знємиреносц з велькосцу загадки.
Елеґия шерца дзвонї ритми кратки.
Слунко шветле, нач я на швет принєшени?

Як ше вола рима у тей строфи?

То ____________________ рима. 

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

ПРАЗНИ БОК

Тестове, као ни делове тестова, није дозвољено умножавати нити јавно објављивати

